
Annotatsiya: Mazkur maqolada boshlang‘ich sinf o‘quvchilarining o‘zbek va rus tillari qorishiq bo‘lgan muhitdagi
nutqiy rivojlanish jarayonlari psixolingvistik nugtai nazardan tahlil gilingan. Bilingvizm fagat ikki tilni bilish emas, balki
inson ongida ikki xil lisoniy tizimning o‘zaro ta’siri, uyg‘unlashuvi va ayrim holatlarda to‘gnashuvi bilan xarakterlanuvchi
murakkab psixolingvistik hodisa sifatida talqgin etiladi. Yangi O‘zbekiston sharoitida o‘quvchilar nutgining psixolingvistik
xususiyatlarini o‘rganish, ularda lisoniy kompetensiyalarni to‘g‘ri shakllantirish, nutqiy nugsonlar, xususan, kodlarni ara-
lashtirish va lingvistik interferensiyaning oldini olish hamda ta’lim sifatini oshirish muhim ilmiy-amaliy axamusT kasb etadi.
Magolada o‘zbek-rus bilingvizmi sharoitida maktab o‘quvchilarining nutqiy tafakkuri, til tizimlarini idrok etish mexanizmlari
va ularning psixolingvistik xususiyatlari tahlil etilgan.

bilingvizm, psixolingvistika, boshlang‘ich ta’lim, lingvistik interferensiya, mental leksikon, kognitiv rivojlanish,
o‘zbek-rus tillari, kodlarni aralashtirish, nutqiy tafakkur.

Abstract: This article analyzes the speech development processes of primary school students in a mixed Uzbek-Russian
language environment from a psycholinguistic perspective. Bilingualism is interpreted not merely as proficiency in two
languages, but as a complex psycholinguistic phenomenon characterized by the interaction, coexistence, and, in some
cases, conflict of two different linguistic systems within the human mind. In the context of New Uzbekistan, studying the
psycholinguistic characteristics of students’ speech, ensuring the proper formation of linguistic competencies, preventing
speech disorders such as code-switching and linguistic interference, and improving the quality of education are of sig-
nificant scientific and practical importance. The article examines the speech thinking, mechanisms of language system
perception, and psycholinguistic features of school students under the conditions of Uzbek-Russian bilingualism.

bilingualism, psycholinguistics, primary education, linguistic interference, mental lexicon, cognitive develop-
ment, Uzbek-Russian languages, code-switching, speech thinking.
AHHOTaumsA: B gaHHON cTaTbe C MCMXONMMHIBUCTUYECKOW TOYKM 3PEHUSI aHaNM3npyTCS NPOLIECChl PEYEBOro pasBuTUS
yYaLlUMXCcs HayanbHbIX KIaccoB B CMeLLaHHOM Y30eKCKO-pYCCKOWM S3blIKOBOW cpefde. bunuHreuam paccmartpvBaeTcsi He
TOMbKO Kak BNageHue ABYMS A3bIKaMu, HO M KaK CIOXHOE MCUMXONUHIBUCTUYECKOE SIBIIEHNE, XapaKTepusyioLleecs B3a-
MMOLENCTBMEM, COCYLLECTBOBAHMEM M B OTAENbHbIX Cry4asX CTOMKHOBEHMEM ABYX Pasfu4HbIX S3bIKOBbIX CUCTEM B
CO3HaHUM Yenoseka. B ycnosusx Hosoro Y3beknctaHa ndyyeHne NnCUXonUHIBUCTUHECKUX OCOBEHHOCTEN peym yyaLLmxcs,
hOpMMPOBaHME Y HVX MPaBUIbHbIX A3bIKOBbLIX KOMNETEHLNIA, MPEAYNPEXAEeHNe peveBblX HAapYLUEHWI, B YACTHOCTU CMe-
LLEHWNSI KOOOB W NIMHIBUCTUYECKON MHTEPdEPEHLMI, @ TakKe NOBbILLEHNE KayecTBa 06pa3oBaHMs NpMobpeTatoT BaxHoe
Hay4HO-MPaKTM4eckoe 3HayYeHne. B ctaTbe aHann3npyrTCs pe4eBOoe MblLUNIEHNE LLUKOSIbHUKOB, MEXaHN3Mbl BOCMIPUSTUSA
A3bIKOBbIX CCTEM U MX MCUXONMNHIBUCTUYECKNE OCOBEHHOCTM B YCIOBUAX Y36EKCKO-PYCCKOro BunmHramama.

OVMNHIBM3M, MCUXOSNIMHIBUCTUKA, Ha4YanbHOE o6paaoBaHme, JINHIBUCTUYECKasd VIHTequepeHLl,l/lﬂ,
MEHTarnbHbIA NEKCUKOH, KOTHUTUBHOE passutue, y36€KCKO—pyCCKI/Ie A3blKK, CMeLleHne KogoB, pevyeBoe MbllluieHune.

Yangi O‘zbekiston sharoitida davlat tilining nufuzini oshirishga garatilgan islohotlar boshlang‘ich sinf
o‘quvchilari nutqini rivojlantirishning huqugiy va ma’naviy asosini tashkil etadi. Psixolingvistik nugtai nazardan
garalganda, til shunchaki aloga vositasi emas, balki shaxsning milliy o‘zligini shakllantiruvchi va uning tafakkur
olamini modellashtiruvchi muhim kognitiv tizim hisoblanadi.

Ta’kidlash joizki, boshlang‘ich sinf yoshidagi o‘quvchilarda nutqiy faoliyatning shakllanishi bevosita ijtimoiy
muhitdagi til nufuzi bilan chambarchas bog‘liqdir. O‘zbek tiliga davlat tili magomining berilishi hamda uning

jamiyatning barcha sohalarida faol qo‘llanilishi bolalarda ona tiliga nisbatan psixologik sadogat va motivatsiyani
shakllantiradi. Bu esa bilingvizm (o‘zbek-rus) sharoitida o‘quvchilarning nutqiy kompetensiyasini rivojlantirishda
muhim metodologik asos bo‘lib xizmat qiladi.

Prezidentimiz Shavkat Mirziyoyev ta’kidlaganidek: “Ona tilimiz - milliy ruhimizning timsoli, ma’naviyatimiz
asosidir’. O‘zbekiston Respublikasi Prezidentining 2019-yil 21-oktabrdagi PF-5850-sonli Farmoniga muvofiq,
mamlakatimizda til siyosatini yuritishning yangi bosgichi boshlandi. Mazkur hujjat bolaning ichki nutgi davlat
tili me’yorlari va milliy-madaniy gadriyatlar asosida shakllanishini, keyinchalik esa boshqa tillarni, xususan, rus
tilini tizimli ravishda o‘zlashtirishi uchun mustahkam kognitiv baza yaratilishini ta’minlaydi.

Shuningdek, davlat tili magomi o‘quvchilarda lingvokulturologik kompetensiyani rivojlantirish orgali ularni
o'zbek va rus tillari o‘rtasidagi farglarni ongli ravishda idrok etishga yo‘naltiradi. Bugungi kunda ijtimoiy-madaniy
hayot va zamonaviy taraqqiyotning jadal rivojlanishi sharoitida rus tili O‘zbekistonda muhim kommunikativ vosita
sifatida o'z mavqeini caknab kelmogda. Shu sababli ko‘plab o'zbek oilalari farzandlarini rusiyzabon bog‘cha va
maktablarga berishni afzal ko‘'rmoqda yoki aksincha holatlar ham kuzatilmoqgda. Bunday sharoitda bolaning
ongida ikki xil til tizimining ganday faoliyat yuritishi, ularning o‘zaro ta’siri hamda psixolingvistik mexanizmlarini
o‘rganish ilmiy jihatdan dolzarb ahamiyat kasb etadi.

Bilingvizm va uning psixolingvistik tabiati jahon hamda respublika tilshunosligida keng tadqgiq etilgan
fundamental ilmiy muammolardan biri hisoblanadi. Dastlab bilingvizmning psixologik va lingvistik jihatlari Lev
Shcherba, Uriel Weinreich hamda Einar Haugen kabi xorijiy olimlar tomonidan atroflicha o‘rganilgan. Xususan,
L.V. Shcherba oz ilmiy garashlarida “sof” (koordinativ) va “aralash” (subordinativ) bilingvizm tushunchalarini
ilmiy muomalaga kiritib, ikki tillilikning tafakkur rivojiga ta’sirini chuqur tahlil gilgan.

O‘zbekiston tilshunosligi va psixologiyasida bilingvizm muammolari, xususan, o‘zbek va rus tillarining
o'zaro aloqasi masalalari S.Inomxo‘jayev, A.Rafiyev, R.Yusupov kabi olimlar tomonidan tadqiq etilgan. Psixo-
lingvistik jihatlar esa E.G‘oziyev va B.Akramovlarning ilmiy ishlanmalarida muayyan darajada yoritilgan.

Birog XXI asrning birinchi choragida ragamli texnologiyalar va internet muhitining kengayishi natijasida
maktab o‘quvchilari nutgida kuzatilayotgan translingvistik hodisalar hamda ularning psixolingvistik determinant-
lari yangi ilmiy yondashuvlarni talab etmoqgda. Aynigsa, ikki tillilik sharoitida o‘quvchilarning nutqiy tafakkuri,
kodlarni aralashtirish jarayonlari, lingvistik interferensiya va mental leksikonning shakllanish mexanizmlarini
kognitiv-psixolingvistik nugtai nazardan tahlil gilish bugungi kunning dolzarb ilmiy masalalaridan biri sifatida
namoyon bo‘lmoqgda.

Ushbu magqolada o‘zbek-rus bilingvizmi sharoitida o‘quvchilar nutqini o‘rganish uchun kompleks metodo-
logik yondashuvlardan foydalanildi. Tadgiqotning empirik asosini Toshkent viloyati Ohangaron tumanidagi
52-son umumta’lim maktabining o'zbek va rus tillarida ta’lim oluvchi 1-4-sinf o‘quvchilari (jami 120 nafar respon-
dent) tashkil etdi. Tadqgiqot jarayonida kuzatish, so‘rovnoma va nutqgiy eksperiment metodlaridan foydalanildi.

Tadqiqotda quyidagi metodlar go‘llanildi:

1. Psixolingvistik assotsiativ eksperiment - o‘quvchilarga ma’lum stimullar (so‘zlar) taqdim etilib, ularning
ongida yuzaga keladigan verbal reaksiyalarning tezligi va xususiyatlari o‘rganildi.

2. Komparativ (giyosiy-tipologik) tahlil - o‘quvchilarning o'zbek va rus tillaridagi nutqiy konstruksiyalari
o'zaro solishtirilib, uchraydigan lingvistik xatolar hamda interferensiya holatlari tasniflandi.

3. Kuzatish va nutqiy diskurs tahlili - dars va darsdan tashqari jarayonlarda o‘quvchilarning erkin muloqoti
audioyozuv vositalari orqali gayd etilib, nutqdagi lingvistik interferensiya darajasi tahlil qgilindi.

O‘tkazilgan psixolingvistik tadqgiqotlar natijasida aniglanishicha, zamonaviy o‘quvchilar muhitida
bilingvizmning bir necha shakllari mavjud bo'lib, ulardan eng asosiylari koordinativ (teng huquqli) va subordinativ
(bir tilning ikkinchi tilga bo‘ysunishi asosidagi) ikki tillilik hisoblanadi. Shu bilan birga, bugungi urbanistik muhitda
“aralash bilingvizm” (mixed bilingualism) shaklining ustunlik gilayotgani kuzatildi. Mazkur holatda o‘quvchilar
nutqgida o‘zbek va rus tillari elementlarining bir-biriga qorishib ketishi, kodlarni aralashtirish va translingvistik
birliklarning faol qo‘llanishi namoyon bo‘ladi.

Lingvistik interferensiya va uning psixologik sabablari. Interferensiya - bir til gonuniyatlarining ikkinchi til
nutq jarayoniga beixtiyor ko‘chishi natijasida yuzaga keladigan psixolingvistik hodisa hisoblanadi. O‘zbek-rus
bilingvizmi sharoitida ushbu hodisa asosan uchta sathda namoyon bo‘ladi.

150



r
2026-yil, iyun, 6(1)-son M A Ny

Fonetik interferensiya. Rusiyzabon o‘quvchilarning o'zbek tilidagi qattiq va yumshoq unlilarni, shuningdek,
o‘zbek tiliga xos “q”, “g”, “h”, “x” tovushlarini talaffuz qilishda giyinchilikka duch kelishi yoki aksincha, o‘zbek
o‘quvchilarining rus tilidagi urg‘u (yaapenue) va reduksiya gonuniyatlarini buzishi fonetik interferensiyaning
asosiy ko‘rinishlaridan biri hisoblanadi.

Leksik-semantik interferensiya. Ushbu holat bilingvistik nutqda eng ko‘'p uchraydigan xususiyatlardan biri
bolib, o‘quvchi nutq jarayonida ongidagi “mental leksikon”dan tezroq faollashgan so‘zni qo‘llaydi. Masalan:
“Men bugun maktabga newukom keldim” yoki “U darsga onosgate qildi” kabi nutqiy birliklarda ikki til elementla-
rining gorishib ketishi kuzatiladi.

Grammatik (sintaktik) interferensiya. O‘zbek va rus tillarining tipologik tuzilishi bir-biridan farq giladi: o'’zbek
tili agglutinativ tillar oilasiga, rus tili esa flektiv tillar oilasiga mansubdir. Rus tilida gap tarkibidagi so‘zlar tartibi
nisbatan erkin bo‘lsa, o‘zbek tilida kesim gat’iy ravishda gap oxirida keladi. Shu sababli bilingual o‘quvchilar
ruscha tafakkur asosida o‘zbekcha gapirganda sintaktik tartib buzilishi kuzatiladi. Masalan: “Men ko‘rdim kecha
gizigarli kinoni” gapi rus tilidagi “A Bugen Byepa uMHTepecHbI unbm” konstruksiyasi asosida shakllangan
sintaktik interferensiya namunasi hisoblanadi.

Assotsiativ eksperiment natijalari. O‘quvchilarning kognitiv reaksiyalarini aniglash magsadida o‘tkazilgan
assotsiativ tajribada ularga o‘zbek va rus tillarida stimul-so‘zlar taqdim etildi. Jumladan, “Maktab / LLkona”
stimuliga berilgan javoblar tahlili shuni ko‘rsatdiki, rus tilida ta’lim olayotgan o‘zbek o‘quvchilarining kognitiv
tizimida tushunchalar ko‘proq rus tilidagi madaniy andozalar asosida shakllanmoqgda. Ularda assotsiativ reak-
siyalar tezligi rus tilida o‘rtacha 1,2 soniyani tashkil etgan bo‘lsa, ayni stimulning o‘zbekcha muqobiliga javob
berish tezligi 2,5 soniyagacha cho‘zilgan. Mazkur holat ongdagi tushunchalar va ramzlar tizimi dominant tilda
tezroq faollashishini ko‘rsatadi.

O‘zbek-rus bilingvizmi sharoitida o‘quvchilar nutgining psixolingvistik xususiyatlarini tahlil gilish zamonaviy
maktab ta’limida mavjud muammolar hamda ularning yechimlarini aniglash imkonini beradi. Muhim konsep-
tual xulosalardan biri shundan iboratki, zamonaviy o‘quvchilarda sof koordinativ bilingvizmga nisbatan kodlarni
aralashtirish (code-switching) va translingvistik amaliyotlar ko‘proq uchramoqda. Ya'ni, o‘quvchi muloqot jara-
yonida fikrini ravon va tez ifodalash magsadida ikki til resurslaridan bir vaqtning o‘zida, hatto bitta gap doirasida
foydalanadi.

Mazkur holatning psixologik sababi sifatida o‘quvchi ongidagi axborot yuklamasining ortishi hamda ragamli
platformalar - YouTube, TikTok, Telegram kabi ijtimoiy tarmoqlar orqali asosan rus va ingliz tilidagi kontentni
muntazam iste’mol qilishi ko‘rsatish mumkin. Natijada o‘quvchining ichki nutqi (mbiluneHune) gibrid shaklga ega
bo‘lib bormogda. Bu esa pedagoglardan tillarni bir-biridan ajratilgan holda emas, balki ularning o‘zaro psixo-
lingvistik ta’sirini hisobga olgan holda, qiyosiy-metodik yondashuv asosida o‘qitishni talab qiladi.

Taniqli metodist olim, pedagogika fanlari doktori, professor Safo Matchonov ta’kidlaganidek: “Boshlang‘ich
sinf o'quv dasturida ona tili va o'‘qish fanlari bolalarning lug‘atini boyitish, bog‘lanishli nutgini rivojlantirish,
adabiy-estetik tafakkurini kamol toptirish, nutq madaniyatini shakllantirish hamda nutq ta’sirchanligini ta’min-
lashning muhim omili hisoblanadi. Ushbu vazifalar grammatik mavzularni o‘rganish, matnlarni kuzatish va tahlil
gilish, maxsus lug‘aviy-grammatik mashqlar orgali amalga oshiriladi.

Ona tilini o‘qitishning bosh magsadi tilning jamiyatdagi o‘rni va vazifasi bilan belgilanadi. Til - aloga vositasi
bo'lib, inson fikr va mulohazalarini til orqali bayon qiladi, tinglovchi esa til vositasida ifodalangan fikrni anglaydi.
Ona tili fani o'quvchilarni fikrni bayon qilish va uni anglab olish faoliyatiga tayyorlaydi. Tilni bilish fagat gram-
matik qoida va ta’riflarni o'zlashtirish emas, balki ona tilining boy imkoniyatlaridan amaliy foydalana bilish, ya’ni
fikrni og‘zaki va yozma shaklda to‘g‘ri, ravon va savodli ifodalashdir. Bunga erishish uchun ona tili darslarida
lug‘at ustida ishlashga alohida e’tibor qaratish lozim”.

O‘zbekistonning zamonaviy ta’lim muhitida o‘zbek-rus bilingvizmi o‘quvchilar shaxsiyati va intellektual salo-
hiyatini shakllantiruvchi muhim omillardan biri sifatida namoyon bo‘Imoqgda. Psixolingvistik tahlillar shuni ko‘rsa-
tadiki, ikki tillilik sharoitida o‘quvchilar nutgi yuqori darajadagi moslashuvchanlik (fleksibillik) bilan bir gatorda,
lingvistik interferensiya, kodlarni aralashtirish va translingvistik hodisalar kabi murakkab kognitiv jarayonlarni
ham boshdan kechirmoqda.

Pedagogik hamda psixolingvistik jarayonlarni samarali tashkil etish uchun quyidagi tavsiyalarni amaliyotga
joriy etish magsadga muvofiq hisoblanadi:

*  maktab darsliklari va o‘qitish metodikasida bilingual o‘quvchilarning kognitiv xususiyatlarini hisobga oluvchi
giyosiy mashglar tizimini ishlab chigish va amaliyotga tatbiq etish;

* o'‘quvchilarning so‘z boyligini (mental leksikonini) har ikki tilda mutanosib ravishda rivojlantirish magsadida
turli to‘garaklar, nutqiy treninglar va interaktiv mashg‘ulotlarni tashkil etish;

ta’lim jarayonida madaniyatlararo mulogot hamda nutq sotsiologiyasi omillarini hisobga olgan holda, o‘quv-
chilarda adabiy til me’yorlariga rioya gilish ko‘nikmalarini tizimli ravishda shakllantirish va rivojlantirish.

Shuningdek, bilingvistik muhitda ta’lim olayotgan o‘quvchilarning psixologik va nutqiy rivojlanishini mun-

tazam monitoring qilish, ularda uchraydigan interferensiya holatlarini ilmiy asoslangan metodlar yordamida
korreksiya qilish ham muhim pedagogik vazifalardan biri hisoblanadi. Mazkur yondashuv o‘quvchilarning til
kompetensiyasi, kommunikativ madaniyati va kognitiv rivojlanish samaradorligini oshirishga xizmat qgiladi.

Foydalanilgan adabiyotlar ro‘yxati:

1.
2.
3.

o N

